
وەك پارێزەرێك كەیسێكم 
دیتووە ئافرەتێك بە هۆی ئەوەی 
نامەیەكی هەڵەی لەلایەن 
كوڕیكەوە بۆ چووە، لە دادگا 
لەلایەن مێردەكەیەوە تەڵاق 
دراوە، یان ئافرەت هەبووە 
تەلەفۆنێكی هەڵە بۆی كراوە، 
داوای لێبووردنیشی لێ كراوە، 
بەڵام مێردەكەی باوەڕی پێ 
نەكردووە و سەرەنجام تەڵاقی 
داوە

لە زۆربەی وڵاتانی نەریتی 
بە كوردستانیشە ئافرەتان لە 
دۆخیكی نائارامی رۆحیدان 
و توندوتیژییان لەبەرامبەر 
دەكرێ، واتە نەریتی كۆمەڵگە 
وایكردووە وەك مرۆڤ سەیری 
ئافرەتان ناكرێ. بۆیە 
رۆژانە دەبیستین كە ئافرەتان 
توندوتیژییان بەرامبەر دەكرێ

كرانەوەی لەناكاو و زۆر خێرای 
كۆمەڵگەی كوردستانی بە سەر 
كۆمەڵگە دنیای نوێ و هاتنی 

لێشاوی لەناكاو و لە سەریەكی 
تەكنۆبۆژیا بۆ كۆمەڵگە و 

چوونەناو ماڵەكانەوە، ئەمە 
وایكرد زۆریك لە كێشەی ناو 
فیلم و زنجیرە دراماكان لە 
واقیعی كۆمەڵگەی ئێمەدا 

دووبارە ببنەوە

تەكنەلۆژیا..
فاكتەرێكی دیكەی توندوتیژی 

دژ بە ئافرەتان
بەپێ������ی ئامارە فەرمیی������ەكان توندوتیژی بە جۆر و ش������ێوازی جیاجیا لە هەمبەر ئافرەتان������دا بەردەوامی هەیە و 
تەكنەلۆژی������ا فاكتەرێكی دیك������ەی توندوتیژییە. بەڕێوەبەری بەڕێوەبەرایەت������ی توندوتیژی دژ بە ئافرەتانیش ئەوە 
پشتڕاس������ت دەكاتەوە كە تەكنەلۆژیا بەتایبەتی مۆبایل و ئینتەرنێت، زۆر جار كارەس������اتی ناخۆشی بۆ ئافرەتان بە 
دواوە بووە، لە كاتێكدا جگە لە یاسای بەرەنگاربوونەوەی توندوتیژی دژی ئافرەتان، یاسای قەدەغەكردنی خراپ 
بەكارهێنانی ئامێرەكانی پێوەندیكردنیش لە هەرێمی كوردس������تان بەركارە. بۆیە ئەو پرس������یارە دێتەئاراوە كە بۆچی 
سەرەڕای یاسا و بوونی ناوەندی چالاك بۆ بەرنگاربوونەوەی توندوتیژی بەرامبەر ئافرەتان، هێشتا ئەم دیاردەیە بە 
رێژەی زۆر لە كۆمەڵگەی ئێمەدا دەبیندرێ؟ ئایا دەكرێت چ رێكارگەلێك بۆ نەهێش������تن و لانیكەم كەمكردنەوەی 

ئەم دیاردەیە بگیرێنە بەر. بەشداربووانی ئەم راپۆرتەی گوڵان وەڵامی ئەو پرسیارانە دەدەنەوە.

گوڵان: كۆمەڵایەتی

»ماوەی شەش مانگ لە رێگەی فەیسبووك هاوڕێیەتیم 
لەگەڵ كوڕێك هەبوو. پاش ئەو ماوەیە هاوڕێیەتییەكەمان 
پەرەی س������ەند و بوو بە خۆشەویس������تی و عەشق، بەڵام بە 
رێكەوت ب������ۆم دەركەوت كوڕەكە خێزاندارە و باوكی س������ێ 
منداڵ������ە، بۆیە بڕیاری بڕین������ی پێوەندییەك������ەم دا و لێی 
جیا بوومەوە، بەڵام ئەو كوڕە هەمیش������ە هەڕەش������ەی ئەوەم 
لێدەكات كە ئەگەر لەگەڵی بەردەوام نەبم، نامە نووس������راو و 
بیستراوەكانم كە بۆ ئەوم نووسیبوون دەیداتە دەست براكانم، 
ئیدی لەم كاتەوە لە بارودۆخێكی زۆر ناخۆش������دا دەژیم لە 
ترسی ئەوەی لای كەس������وكارم پێوەندییەكەم ئاشكرا نەبێت 
ناتوانم هیچ س������كاڵایەك لەس������ەر ئەو كوڕە تۆمار بكەم، 
دڵنیاشم ئەگەر س������كاڵا تۆمار بكەم، هیچ بە هیچ ناكەم 
جگە لە ئابڕوو چوونم« ئەوانە قس������ەی )ش ف( بوو. ئەو 
كچێكی تەمەن 19 ساڵە و ساڵانێكە لە خوێندن دابڕاوە. 

هەر سەبارەت بە توندوتیژیی تەكنەلۆژیاوە، دڵشاد نامیق، 
خاوەنی بڕوانامەی ماس������تەر لە زانستە سیاسییەكان، هێما 
بۆ ئەوە دەكات:  »ئەو پێشكەوتنە تەكنەلۆژییەی هاتووەتە 
ئاراوە، سەرەڕای سوودەكانی زیانیشی هەیە، بەتایبەتی لەو 
كۆمەڵگەیانەی كە ئاس������تی هۆشیاریی تاك وەك پێویست 
ئامێرەكان������ی تەكنەلۆژیای  نەكردووە، زۆرجار  گەش������ەی 
زانیاری و بەتایبەتی مۆبایل و ئینتەرنێت بوونەتە هۆكاری 
بەكارهێنانی توندوتیژی بەرانبەر ئافرەتان، بێگومان هەرێمی 
كوردس������تانیش ل������ەم پەتایە بەدەر نییە، ئ������ەوەش كۆمەڵێك 
ه������ۆكاری خۆی هەیە. یەكێك لە ه������ۆكارەكان دەگەڕێتەوە 
بۆ ئاس������تی رۆشنبیری و هۆش������یاری خودی ئافرەتان لە 
بەكارهێنانی ئەو تەكنەلۆژیای������ە، كە لە بری بەكارهێنانی 
لە جێگەی دروس������تی خۆی، بە رێگەی نادروست بەكاری 
دێن������ن و بە هەڵەیاندا دەبەن. هەروەها نەبوونی یاس������ایەكی 
تۆكمە بۆ رێكخس������تنی ئامێرەكانی پێوەندی و ئینتەرنێت 
ل������ە هەرێمی كوردس������تان، كە رێگە بگرێ������ت لە هەبوونی 
سیمكارتی بێ ناسنامە و دەستاودەستكردنی لە بازاڕەكاندا، 
ئەمە هۆكارێكی سەرەكییە بۆ ئەوەی كەسانێك گێچەڵ بە 

ئافرەتان بكەن و تووشی لادانیان بكەن«.
 دڵشاد نامیق رایوایە »ئەم جۆرەی توندوتیژی لە نموونەی 
ئاڵۆزبوونی كۆمەڵگ������ە و پێوەندییە كۆمەڵایەتییەكان بووە، 
وتیش������ی: »كرانەوەی لەن������اكاو و زۆر خێرای كۆمەڵگەی 
كوردستانی بە سەر كۆمەڵگە دنیای نوێ و هاتنی لێشاوی 
لەناكاو و لە سەریەكی تەكنەلۆژیا بۆ كۆمەڵگە و چوونەناو 
ماڵەكان������ەوە، ئەمە وایكرد زۆریك لە كێش������ەی ناو فیلم و 
زنجی������رە دراماكان لە واقیعی كۆمەڵگ������ەی ئێمەدا دووبارە 
ببنەوە.« ئەو كەس������ایەتییە ئەكادیمییە جەختی لەوە كردەوە 
كە »لایەن������ی توندوتیژكار زۆربەی ج������ار لە كۆمەڵگەی 
كوردس������تانیدا رەگەزی پیاوانن، ئەم������ەش ئەوە دەگەیەنێ 
ك������ە كەڵكوەرگرتنی خراپ لەلایەن پیاوانەوە لە ئامێرەكانی 
تەكنەلۆژیا زیاترە، بۆی������ە ئافرەتان زیاتر دەبنە قوربانی«. 
وتیشی: »بەداخەوە ئافرەت لە كۆمەڵگەی ئێمە بە چاوی 
كەم تەماشا دەكریت لەلایەن پیاوانەوە، بۆیە هەر پیاوە سوود 

لە هەموو دەرفەتێك وەردەگرێت بۆ لەخشتەبردنی ئافرەت و 
پڕكردنەوەی حەزەكانی خۆی، لە كۆتاییشدا ئەم تێڕوانینە 
بە توندوتیژی بەرانبەر ئافرەتان كۆتایی دێت، كە لەوانەیە 

بگاتە رادەی تاوانی كوشتن.«
ل������ە م������اددەی )2(ی یاس������ای قەدەغەكردن������ی خراپ 
بەكارهێنانی ئامێرەكانی پێوەندیكردن لە هەرێمی كوردستان، 

ژمارە )6(ی ساڵی 2008 دا هاتووە:
»هەر كەس������ێك ئەگەر بەخراپی تەلەفۆن، یان مۆبایل، 
یان ه������ەر ئامێرێكی پێوەندیكردنی تەل������دار، یان بێ  تەل، 
یاخود ئینتەرنێت، یان پۆس������تی ئەلكترۆنی بۆ مەبەستی 
هەڕەش������ەكردن، یان تۆمەت هەڵبەس������تن، یان جنێودان، یان 
بڵاوكردنەوەی هەواڵی هەڵبەستراو بەكارهێنا، كە ترس پەیدا 
دەكات، یا دزەی بە گفتوگۆكردن كرد، یان وێنەی چەسپاو 
و ج������ووڵاو، یان كورتەنامەی بڵاوكردەوە، كە لەگەڵ خوو و 
رەوشتی گشتیدا ناگونجێن، یان بەبێ  روخسەت  و مۆڵەت 
وێنەی گرت، یان كاروبارێكی وا كە شەڕەف بریندار بكات، 
یان هانی ئەنجامدانی تاوان، یان كاری بەدڕەوش������تی، یان 
بڵاوكردنەوەی زانیاری پەیوەست بە نهێنی ژیانی تایبەتی، 
یان خێزانی تاكەكان بڵاو بكاتەوە، كە بە هەر رێگایەك بێت، 
چنگ������ی كەوتوون، هەتا ئەگەر راس������تیش بن، ئەوا ئەگەر 
بەهۆی بڵاوكردنەوەیان و دابەشكردنیان سووكایەتی، یاخود 
زیانی������ان پێبگەیەنێت، ئەوا بۆ ماوەیەك بەند دەكرێت كە لە 
ش������ەش مانگ كەمتر نەبێت  و لە پێنج ساڵیش زیاتر نەبێت  
و بە غرامەیەكیش س������زا دەدرێت ك������ە لە یەك ملیۆن دینار 
كەمت������ر نەبێت و لە پێنج ملیۆن دیناریش زیاتر نەبێت. واتە 

سزا دەدرێت بە یەكێك لەو دوو سزایە«.
یاساناس شاخەوان خالید، سەبارەت بە پرسی زیادبوونی 
تونوتیژی دژ بە ئافرەتان لە رێگەی تەكنەلۆژیایەوە دەڵێت: 
»س������ەرەڕای پێشڤەچوونەكان، بەڵام رەوش������ی ئافرەتان لە 
كوردستاندا بەگش������تی باش نییە، ئەوەش هۆكاری زۆر و 
جیاوازی هەیە، هۆكارە سەرەكیەكەش������ی ئەوەیە لە زۆربەی 
وڵاتان������ی نەریتی بە كوردستانیش������ە ئافرەتان لە دۆخیكی 
نائارامی رۆحیدان و توندوتیژییان لەبەرامبەر دەكرێ، واتە 
نەریتی كۆمەڵگە وایكردووە وەك مرۆڤ س������ەیری ئافرەتان 
ناكرێ. بۆیە رۆژانە دەبیس������تین كە ئافرەتان توندوتیژییان 
بەرامبەر دەكرێ، یەكێك لە هۆكارەكانیش������ی پێشكەوتنی 
تەكنۆلۆژیای������ە. زۆر ئافرەت هەیە لە ماڵەوە رێگەی نادەن 
مۆبای������ل و كۆمپیوتەر بەكار بهێنێت، ئەگەر بەكاریش������ی 
بهێنێ������ت ئ������ەوا چاودێری دەكرێن«. وتیش������ی: »من خۆم 
وەك پارێزەرێك كەیس������ێكم دیتووە ئافرەتێك بە هۆی ئەوەی 
نامەیەكی هەڵەی لەلای������ەن كوڕیكەوە بۆ چووە، لە دادگا 
لەلای������ەن مێردەكەیەوە ت������ەڵاق دراوە، یان ئاف������رەت هەبووە 
تەلەفۆنێك������ی هەڵە بۆی كراوە، داوای لێبوردنیش������ی لێ 
كراوە، بەڵام مێردەكەی باوەڕی پێ نەكردووە و س������ەرەنجام 

تەڵاقی داوە.«
ئەو یاساناس������ە جەخت������ی لەوە كردەوە كە »لە ئێس������تادا 
ت������ۆڕە كۆمەڵایەتییەكان زۆر بوون و ئەوەندەی س������وودمان 

زۆر ئافرەت هەیە لە ماڵەوە 
رێگەی نادەن مۆبایل و 
كۆمپیوتەر بەكار بهێنێت، ئەگەر 
بەكاریشی بهێنێت ئەوا چاودێری 
دەكرێن

لە ئێستادا تۆڕە 
كۆمەڵایەتییەكان زۆر بوون و 
ئەوەندەی سوودمان پێدەگەیەنن، 
ئەوەندەش زەرەریان هەیە، 
ئەوەشی پشكی شێری بەردەكەوێ 
لەو زەرەرە ئافرەتانن

هەر پیاوێك باوەڕی بە ئافرەت 
نەبێ، باوەڕی بە خۆی نییە 
و لەناخەوە خۆی كەموكوڕی 
هەیە، نەوەك ئافرەتەكە. 
بۆیە پلانێكی وردی دەوێ بۆ 
هەنگاونان بەرەو گۆڕانكاری لەو 
روانگەیەوە

رێكارەكانی چارەسەر بۆ 
كەمكردنەوەی توندوتیژی و 
رێگەكانی باشتركردنی رەوشی 
ئافرەتان بەگشتی پێویستی بە 
پێداچوونەوەیەكی نوێترە



51 ژمارە )1050(  2015/11/16

تی
ڵایە
مە
كۆ

پێدەگەیەنن، ئەوەندەش زەرەریان هەیە، ئەوەشی پشكی شێری بەردەكەوێ لەو زەرەرە ئافرەتانن، 
وتیشی: »رێكارەكانی چارەس������ەر بۆ كەمكردنەوەی توندوتیژی و رێگەكانی باشتركردنی 
رەوشی ئافرەتان بەگشتی پێویستی بە پێداچوونەوەیەكی نوێترە، هەر لە پێناسەكانمان بۆ 

ئافرەتان تا دەگاتە كاری رێكخراوەكانی ژنان و هەروەها دروشمەكانی دەسەڵات و میدیا 
بۆ كاردانەوەیان لە سەر كەلتووری كۆمەڵگە و بە خراپ بەكارنەهێنانی تەكنەلۆژیا 

و وازهێن������ان لەو باوەڕنەبوون بە ئافرەتان، بە ب������ڕوای من هەر پیاوێك باوەڕی بە 
ئاف������رەت نەبێ، ب������اوەڕی بە خۆی نییە و لەناخەوە خ������ۆی كەموكوڕی هەیە، 
نەوەك ئافرەتەكە. بۆیە پلانێكی وردی دەوێ بۆ هەنگاونان بەرەو گۆڕانكاری 
لەو روانگەیەوە.« وتیشی: »پێویستە راگەیاندنەكان وشیاریی بەكارهێنانی 
هۆكارەكانی تەكنەلۆژیا و زیان و مەترسییەكانی بە وردی و بە باشی بۆ 
هاووڵاتیان بخەنەڕوو، حكومەتیش لەو بوارەدا پلانی بەردەوام و چاودێری 

تایبەتی هەبێت«.
 لەلای خۆی������ەوە، ژیلەمۆ عەبدولقادر بەڕێوەبەری بەرەنگاربوونەوەی 
توندوتی������ژی دژی ئافرەتان لە هەولێر، س������ەبارەت بە هەمان پرس بۆ 
گوڵان وتی: »تەكنەلۆژیا زۆر بە خێرایی هاتە هەرێمی كوردس������تان، 
بە بێ ئەوەی رێنمایی هەبێ س������ەبارەت بە چۆنیەتی بەكارهێنانی 
ئامرازەكانی پێوەندیكردن، كە كێشەیەكی زەق و بەرچاوی ئەمڕۆی 
كۆمەڵگەكەمان������ە و رۆژانە دەیان قوربانی������ی ئەو دیاردەیە بەرچاو 
دەكەون. لە بەڕێوەبەرایەتییەكەشمان كێشەی لەم جۆرەمان زۆرە، كە 
ناتەبایی لە نێوان تاكەكانی خێزان درووس������ت كردووە، لە كاتێكدا 

یاس������ایەكی باشمان هەیە بۆ رووبەڕووبوونەوەی ئەو دیاردەیە، 
بەڵام كێشەكە لەوەدایە كە ئەو كچ و ژنانەی لە رێگەی 

مۆبای������ل و ئینتەرنێت توندوتیژیی������ان بەرامبەر 
كراوە، ئامادە نین س������كاڵا لەسەر كەسەكە 

تۆماربكەن، چونكە هەڕەشەیان لێكراوە، 
بەوەی كە وێنە، یان دەنگیان تۆمار 

كراوە، رۆژانەش لەسەر ئەمجۆرە 
پێوەدەكرێت،  پێوەندیمان  كێشانە 
كە داوایان لێدەكەین بێن سكاڵا 
تۆماربكەن بۆ ئەوەی كەسی 
بەڵام  دادگا،  بدەینە  تاوانبار 
ئابڕووپارێزی  بیان������ووی  بە 
و ترس لە كەس������وكار رەدی 
ئێس������تاش  ت������ا  دەكەن������ەوە، 
لەس������ەر ئەو تاوانە زۆر كەس 
س������كاڵای تۆمار ك������ردووە و 
خەڵكانێكیش دەستگیركراون و 
دراونەتە دادگا، س������ەرهەڵدانی 
ئەو ج������ۆرە گرفتانەش زیاتر بۆ 
بەرامبەر  ئافرەت  ناهۆش������یاری 
رەگەزی  تەڵەكەبازی  و  بە فێڵ 
بەرامب������ەر دەگەڕێت������ەوە، وێڕای 
ئەوەی كەس������انێك ه������ەن زیاتر لە 
س������یمكارتێكیان هەیە، بێ ئەوەی 
ن������اوی خۆیان  بە  س������یمكارتەكە 
بێت، كە دوای ئەوەی كەتنەكەی 
پێدەكات، سیمكارتەكەی دەشكێنێت. 

ئافرەتێكی 
قوربانیی دەستی قومار 
بەسەرهاتی خۆی بۆ 
گوڵان دەگێڕێتەوە

زۆرێ������ك لە توێژەرانی كۆمەڵایەتی و دەروونناس������ان باس������ی ئەوەی������ان ورووژاندووە كە لە وڵاتان������ی دواكەوتوو، یان تازە 
پێگەیشتوودا، لەگەڵ گەورەبوونی شارەكان، ئاكار و ئامانج و ئاوات و نەریتی جیاواز بەرفراوانتر دەبن و تەنانەت بەشێك 
لە بەها ئەخلاقییەكانیش نەك تەنیا كاڵ دەبنەوە، بگرە پێشێلیش دەكرێن. نموونەش بەوە دەهێننەوە كە لە شارە گەورەكان، 
فێڵ و قۆڵبڕین و ساختەچییەتی و دزی و زۆر تاوانی كۆمەڵایەتی ئەنجام دەدرێ . تەنانەت بەشێكی زۆر لە گەنجان 
لە بری ئەوەی س������وود لە تەكنەلۆژیا وەربگرن بۆ پێگەیاندنی خۆیان، كەچی خۆیان و كۆمەڵگەكەشیان دووچاری زیان 
دەكەن. دەس������تپێكی ئەو زیانگەیاندنانەش درۆكردن و فریودانی یەكترە و تەنانەت هەندێك مانای »خۆشەویس������تی«یش 
خەوشدار دەكەن و خۆشەویستی خۆیان تووشی خەم و پەشیمانی و پاشگەزبوونەوە دەكەن. كچێكیش خۆی بە نموونەیەكی 

شكستخواردووی ئەوینداری دەزانێت و نهێنییەكانی بەسەرهاتی خۆی بۆ گۆڤاری گوڵان دەخاتەڕوو.

گوڵان: كۆمەڵایەتی

رۆژین كچێكی تەمەن 32 س������اڵانی دانیش������تووی شاری 
س������لێمانی-یە و ماوەی هەشت ساڵە كاری بازرگانی دەكات. 
وەك خۆی باس������یكرد، ئ������ەو تاكە كچ������ی خێزانێكی زەنگین 
دەوڵەمەندەی ش������ارەكەیە و باوكیش������ی لە دوای تەواوكردنی 
قۆناغ������ی زانكۆ هانی داوە لە كەرت������ی تایبەت و تایبەت بۆ 
خۆی كار بكات. بۆیە پشكێكی زۆری ئەركی كۆمپانیاكەی 
ك������ە كاری هاوردەكردنی خواردەمەنیی������ەكان بووە بۆ هەرێمی 
كوردستان بەو س������پاردووە. ئەوەش گەرچی سامانێكی زۆری 
بۆی كۆ كردووەت������ەوە، بەڵام وەك خۆی باس������یدەكات »زۆر 
بە ئاس������انی بەفی������ڕۆ چووە.« نهێنی ئ������ەو بەفیڕۆچوونەی 

سامانەكەشی بەمجۆرە دەخاتەڕوو:
»س������ێ  برای لە خۆم گەورەترم هەیە و هەموویان زیاتر لە 
بیست ساڵە لە دەرەوەی وڵات دەژین و منداڵەكانیان رازی نابن 
بە گەڕانەوەیان، هەموویان باری داراییان باشە و لە سلێمانی 
و ل������ە دەرەوەی وڵاتیش موڵك و ماڵی خۆیان هەیە و زۆر 
جاریش هاوكاری منیان كردووە. تا چەند ساڵێك پێش 
ئێستا باوكم توانای كاری هەبوو، منیش لە دوای 
تەواوكردنی خوێندنی زانك������ۆ لە كۆمپانیاكەی 
كارم دەكرد. بەڵام ئێس������تا بۆ سێ  ساڵ دەچێت 
تووش������ی نەخۆشییەكی مەترس������یدار بووە و لە 
ماڵەوە كەوتووە و توانای هیچ كارێكی نییە. 
چەندینجار براكانم بردیانە دەرەوە و خۆیش������م 
س������ێ  چوار جار بۆ چارەس������ەری پزیش������كی 
بردووم������ە بۆ ئێران و ئ������وردن، بەڵام بەداخەوە 
رۆژ دوای رۆژ باری تەندروستییەكەی خراپتر 
بووە. دایكیش������م ئەوەندەی خەمی پێخواردووە، 
دەكەوێتەوە  ئەوی������ش  تەندروس������تی  خەریك������ە 
مەترس������ییەوە. لە ماوەی ئەو سێ  ساڵەی كە 
باوكم وا بە س������ەختی نەخ������ۆش كەوتووە، بۆخۆم 
و خاڵێك������م كاری كۆمپانیاك������ە رادەپەڕێنین. دایك 
و ب������اوك و براكانم و تەنانەت خزمانیش زۆر حیس������ابم 
لەس������ەر دەكەن و هەر هەموویان رێزم دەگرن، بەڵام ماوەیەكە 
هەست دەكەم ش������ەرمەزاری هەموویانم. هەشت مانگ پێش 
ئێستا كوڕێك كە لە سەردەمی زانكۆ هاوڕێم بوو، لە دەرەوەی 
وڵات هاتبووەوە. لە رێگەی فەیس������بووكەوە پێوەندیمان هەبوو. 
زۆر خۆی لێم نزیك ك������ردەوە، وتی بەنیاز نییە بگەڕێتەوە بۆ 

هەندەران و لە كوردستان دەمێنێتەوە. پێشنیاری هاوسەرگیری 
كرد، منیش زۆر ك������ەس هاتبوونە داواكاریم و رەدم كردبووەوە، 
وت������م تەمەنم خەریكە بەس������ەر دەچێت، ئەوە ب������وو قبووڵم كرد 
و خانەوادەكەش������م لاریی������ان لێ  نەبوو. تەنی������ا یەكێك لە كچە 
هاوڕێكانم پێداگری دەكرد، كە ئەو كوڕە دەناسێت و كەسێكی 
ش������یاوی من نیی������ە. بەڵام بەداخەوە من گوێ������م لێ  نەگرت. 
وامدەزان������ی لە حەس������وودییەتی و منی ب������ۆ براكەی دەوێت، 
نەمزانی براكەی پێی وتبوو، كامەرانی هاوس������ەرم كەسێكی 
قۆڵبڕ و قوماربازە. بۆیە وەك كەس������ێك سیحری لێ  كرابێت، 
بە كامەران رازی بووم و ژیانی هاوبەش������مان دەس������ت پێكرد. 
ل������ە دوو مانگی یەكەمی ژیانم������ان زۆر باش بوو، لە ئێران و 
توركیاوە خواردەمەنییەكانی هاوردە دەكرد و لە تەواوی هەرێم 
بە سەر ماركێتەكاندا دابەشی دەكرد. منیش خۆم ئابووریناسم 
و ژمێریاری������م خوێن������دووە و دەمزانی حیس������اباتی چۆنە. زۆر 
دەستپاك خۆی خس������تەڕوو، تاوەكوو رۆژێك داوای كرد جگە 
ل������ە خواردەمەنی، پاككەرەوەش هاوردە بكەین، وتی پاككەرەوە 
ئێكسپاریەر نابێ  و قازانجیشی لە خواردەمەنی زیاترە. پێكەوە 
لە توركیا س������ەردانی چەن������د كۆمپانی������ای گەورەمان كرد و 
داواش������ی كرد لە توركیا خانوویەك بكرێن و گوتی: خانووەكە 
دواتر س������وودی دەبێت و بۆ حەوانەوەی خۆشمان باشە. منیش 
بیرم لەوە نەكردەوە ك������ە خانووەكە بە ناوی خۆم بكەم. هەموو 
متمانەیەكم پێی كرد و خانووم بەناوی ئەو كڕی. كە هاتینەوە 
ماوەیەك بوو ش������ەوانە، یان نەدەهاتەوە، یان بە سەرخۆش������ی و 
لە درەنگانی ش������ەو دەهاتەوە. هەر جارەو بیانوویەكی هەبوو. 
دەیگوت میوانداری بارزرگانی فارس و توركم كردووە، شتی 
لەو جۆرە. منیش بە دڵس������افی بڕوام پێدەكرد. تا دوایی وەك 
مار پێوەی دام. هەرچی پارەی كاشم هەبوو بردی و گوتی لە 
توركیا مادە پاككەرەوە دەهێنێت، بەڵام ئەو رۆیش������تنە رۆیشت 
هەرگیز نەمبینییەوە. دواتر زانیم خانووەكەشی فرۆشتووە و لە 
توركیا هەمووی لە سەر مێزی قومار داناوە. ئێستاش شوێنبزر 
بووە و كەس شوێنی نازانێت. خۆ ئەگەر بشیدۆزمە نازانم چۆن 
مامەڵ������ەی لەگەڵ بكەم. بەڵام دڵنیام كەس������ێكی قومارچی 
هەرگیز جێی متمانە نییە و لە كۆتاییدا هەموو ش������تێكی و 
تەنانەت كەرامەت و نامووسەكەشی دەدۆڕێنێت، بۆیە هەست 
دەكەم پێویس������تە من ببم بە پەند بۆ هەموو ئافرەتان، هەتا بە 

چاوی كراوەتر هاوسەری ژیانیان هەڵبژێرن«. 

كەسێكی قومارچی هەرگیز جێی 
متمانە نییە و لە كۆتاییدا هەموو 

شتێكی و تەنانەت كەرامەت 
نامووسەكەشی دەدۆڕێنێت

دایك و باوك و براكانم و تەنانەت 
خزمانیش زۆر حیسابم لەسەر 
دەكەن و هەر هەموویان رێزم 

دەگرن، بەڵام ماوەیەكە هەست 
دەكەم شەرمەزاری هەموویانم

دواتر زانیم خانووەكەشی فرۆشتووە 
و لە توركیا هەمووی لە سەر 
مێزی قومار داناوە. ئێستاش 
شوێنبزر بووە و كەس شوێنی 

نازانێت

یەكێك لە كچە هاوڕێكانم 
پێداگری دەكرد، كە ئەو كوڕە 
دەناسێت و كەسێكی شیاوی 
من نییە. بەڵام بەداخەوە من 

گوێم لێ  نەگرت. وامدەزانی لە 
حەسوودییەتی و منی بۆ براكەی 

دەوێت


